
PAUTAS COMÚNS DE TRABALLO E ORGANIZACIÓN DO ACOMPAÑAMENTO ESCOLAR

Todas as persoas implicadas, co obxecto de dar coherencia ao proxecto e á súa tarefa, deben ter presentes unha serie de pautas básicas que servirán de marco no traballo de acompañamento escolar con nenos e nenas:

· É recomendable garantir que durante o tempo de permanencia no centro se van respectar as normas básicas de convivencia e comportamento no mesmo: puntualidade, coidado do mobiliario, uso correcto dos espazos, etc.
· Cómpre levar ao día os datos do alumnado que asiste ao programa: nomes e apelidos, enderezo familiar, datos dos pais e nais, profesorado titor e fotocopia da cartilla médica.
· Cada día pasarase lista ao comezo de cada sesión. En caso de falta de asistencia non xustificada previamente, a persoa coordinadora telefonará á familia e pasará nota ao titor ou á titora correspondente. As familias xustificarán as faltas nun formulario proporcionado ao efecto. En caso de baixas no programa, a familia asinará a baixa segundo o formulario correspondente. Na documentación adxunta apórtanse propostas sobre este particular.
· Hai que garantir a comunicación entre as persoas acompañantes e a persoa coordinadora, e entre esta e o titor ou titora do alumnado e o resto do profesorado, co fin de facer os reaxustes necesarios e a avaliación do programa.
· En todo caso cómpre manter ao día a documentación do proxecto, xa que pode ser necesaria en calquera momento. Documentación que deberá levar impresos os logos do Ministerio de Educación, do Fondo Social Europeo e da Consellería de Educación.
· No caso de continxencias graves, como pode ser un accidente, as persoas acompañantes e a persoa coordinadora deben ter presente cales son os modos de actuación establecidos no centro para estes casos.
· De producirse comportamentos inadecuados de forma reiterada é necesaria unha intervención específica co alumnado en cuestión: en primeiro lugar da persoa acompañante, informando ao coordinador ou coordinadora do proxecto e este ao profesorado titor, para decidir un plan de acción conxunto tras informar á familia.
· O profesorado implicado no programa participará na avaliación do mesmo segundo as directrices que no seu momento se determinen e cumprimentará a documentación que se facilitará ao efecto. 
